
                                                 Инеш  һүҙ
            Бөгөн йәмғиәтебеҙҙә һау, сәләмәт киләсәк тәрбиәләү социаль   мәсьәләгә  әүерелде.   Кеше  сәләмәтлеге  медик-биологик   төшөнсә  генә  түгел,  ул  иң  элек  социаль   категория,   яҡшы  көнкүреш  шарттаты,  кеше  организмы  һәм  психикаһы  өсөн  зарарлы   һәм  адекват   булмаған   ғәҙҙәттәргә  юл  ҡуймаусы   экологик  һәм  социаль  комфорт,   балаларҙың  дөйөм  һәм  гигиена  мәҙәниәтенең  юғары  кимәле  зарури.
    
  Бөтә  яҡлап  һау- сәләмәт  балалар  тәрбиәләү  беҙҙең  һәм  илебеҙҙең  бурысы.  Шуға  күрә,  бөгөнгө   көндә   беҙҙең  йәмғиәтебеҙ  тарафынан   да   һаулыҡ  һаҡлау  проблемаһына  арналған  проекттар   старт  алды.   Был  проекттарҙың  төп  маҡсаты   булып  кеше   һаулығын  һаҡлау     һәм  уны   нығытыу  өсөн   шарттар   тыуҙырыу  тора.  Үҫеп  килгән  быуын  һау,  сәләмәт   булғанда   ғына    беҙҙең   илебеҙҙең   киләсәге   матур   һәм  ышаныслы   буласаҡ.  
  
  Педагог  Е.А.  Аркин  кесе  йәштәге  балаларҙы   «моторға»  тиңләй, сөнки  һәр  бала   туҡтауһыҙ   хәрәкәтләнгәндә  генә  үҫешә  ала  ти.   
 
  Шулай   уҡ,   Л. С. Выготский   билдәләүнсә,  уйын - шәхес  үҫеше    сығанағы  булып  тора    һәм  уның   яҡын  аралыҡта   үҫешенә  шарттар  тыуҙыра:  «Бала   уйын  эшмәкәрлеге  аша  үҫә.  Тик   ошо  мәғәнәлә  генә  уйын  баланың   төп  эшмәкәрлеге  тип   һанала   ала,   йәғни  уйын  баланың  үҫеш   кимәлен   билдәләү   ролен   үтәй».  А. Н. Леоньтев  төп  эшмәкәрлекте   түбәндәгесә   аңлата:  «Төп   эшмәкәрлек   тип,  ошо  эшмәкәрлек  һөҙөмтәһендә  баланың  психик   үҫешендә  ғәйәт   ҙур   үҙгәрештәрҙең   барлыҡҡа   килеүе   һәм   уның   яңы  үҫеш   кимәленә күтәрелә  алыуына   булышлыҡ  итеүсе   эшмәкәрлек»  ти. 

          А.А.Антонованың  өйрәнеүенсә – “Кешеләрҙең  физик  һәм психик  үҫеше  бер- береһе  менән  тигеҙ  бәйләнештә,  бала  ҡарында  ятҡандан  алып,   тыуғас  та  үҫешен  дауам  итә,  тик   хәрәкәт   әүҙемлеге  үҫһен  өсөн   шарттар  ғына  тыуҙырыр  кәрәк”- ти.  Бигерәк  тә  кескәй  балаларҙың  хәрәкәт   әүҙемлеген   үҫтереү  өсөн,  хәрәкәтле  уйындарҙың  элементтарын  ҡулланыу  бик  ҙур  файҙа.  
           Беҙҙең  балалар  баҡсаһы физинструкторы Е.С. Пономарева  тәжрибәһен  өйрәнеп,  хәрәкәт  әүҙемлеген  үҫтереүҙә  традицион  булмаған  алымдар   ҡулланыу, балаларҙа  физик  күнегеүҙәргә  ҡарата   ҡыҙыҡһыныу   һәм  ҙур  теләк уята  тигән   ҡарарға  килдем.  
       
Ошо   урында  мин  темамдың   актуаллеген    билдәләп  үтмәксемен.  Кесе  йәштәге  балаларҙың  хәрәкәт  әүҙемлеген  үҫтереүҙә  уйындарҙың  роле   баһалап  бөткөһөҙ .  Хәрәкәтле  уйындарҙы    өйрәнеп  ғалимдар  П.Ф. Лесгафт,  Е.  А. Покровский  был  уйындарҙың  роле   тураһында  бына  нимә    яҙалар .  «Хәрәкәтле  уйындар  физик  яҡтан  үҫтереү   өсөн  генә  түгел,  ә   аң- зиһен  өсөн бик ҙур  файҙа   килтерә   һәм  хәрәкәтле  уйындарҙы  киләсәк  быуын  тәрбиәләүҙә  мотлаҡ рәүштә  ҡулланыу  кәрәк »  -  тиҙәр.

       Шулай  итеп,  мин,  үҙемдең  алдан  күҙаллауҙарымды   асыҡлап  үткем  килә.  Ата- әсәләр  менән  даими   аңлатыу  эше  алып  барып,  балалар  организмын  мөмкин   тиклем  тәрәнерәк  өйрәнеп,  хәрәкәт  әүҙемлеген  үҫтереүгә   ҙур  баһа  бирһәк   һәм   ойошторһаҡ,   кескәйҙәребеҙҙең   сәләмәтлеге  ныҡ,   хәрәкәттәре  ышаныслы  булыр  ине.        

     Эштең  маҡсаты:

  -Хәрәкәт  әүҙемлеге  үҫтереүҙең  юлдарын  асыҡлау .
 - Балалар  уйындары   төрҙәренең  әһәмиәтен билдәләү.
 - Хәрәкәт әүҙемлеге  үҫтереүҙә  традицион  булмаған  методтар  индереү.
      Был  проблеманы  өйрәнгәндә  мин  түбәндәге  сығанаҡтарҙы     файҙаландым .
   - балалар  баҡсаһы   өсөн   сығарылған  методик   ҡулланмалар;
   - пограммалар;
  - дәреслектәр;
  -«Башҡорт  халыҡ  уйындары»  китабы;
  - интернетта  электрон  материалдар  ҡараным;
  - коллегаларымдың  эш тәжрибәһен  өйрәндем;
  -үҙемдең балалар баҡсаһындағы эшләгән дәүрҙәге күҙәтеүҙәремде   индерҙем .

Хәрәкәт  әүҙемлеген үҫтереүҙең  әһәмиәте

              2-3 йәштә  балаларҙың   хәрәкәтле  уйынға   булған   ҡыҙыҡһыныуы   арта  бара.   Был  йәштә   улар  бәләкәй - бәләкәй   төркөм менән, унан  һуң  бөтә төркөм  менән  уйнағанда ла  уйындың  ябай  ҡағиҙәләрен  үтәй  алалар.

Яйлап  балалар  сослоҡ, йылдамлыҡ,  таҫыллыҡ  талап иткән  уйындарҙа әүеҙем   ҡатнаша   башлай.  Хәрәкәтле  уйындар  балаларҙың  физик   үҫешенә  ҙур йоғонто  яһай,  сөнки  был  уйындарҙы  уйнағанда   баланың барлыҡ  ағзалары  ла  хәрәкәтләнеп   үҫешә   һәм   нығына.
    Ә  хәҙер  уйындарҙың   төрҙәре   тураһында ла   әйтеп  китәйек:
   1.Хайуандар, ҡоштар хәрәкәтен  ҡабатлаған уйындар  (эйелергә, сүкәйергә, һикерергә, имгәкләргә).         
2.Әкиәт  геройҙарының  хәрәкәттәрен   ҡабатлау  (хәйләкәр төлкө, ҡурҡаҡ  ҡуян, тайыш  табан   айыу 
3. Һамаҡлау  ҡулланып  башҡарылған  уйындар.
    Ҡояш  апай  сыҡ-сыҡ,

    Ҡояш  апай  сыҡ-сыҡ,

    Тәтәй  ҡалаҡ  бирермен.
    Тәтәй  һауыт  бирермен.
Ошондай  уйындар   ваҡытында   балалар  һәр береһе үҙенсә хәрәкәт  күрһәтә,  йәғни бер-береһенең  хәрәкәтен  ҡабатлай, ошо ваҡытта  хәрәкәттәр   төрлөләнә   һәм  үҙ -ара  аралашыу   сараһына  әйләнә .    
    
Шулай  итеп,  хәрәкәтле  уйындар   балаларҙа  оялсанлыҡты,  үҙ – үҙенә  ышанмаусанлыҡты  еңеп  сығырға  ярҙам  итә.  Уларҙың  күңелендә  дуҫлыҡ, иптәшлек,   кешелеклелек,  ярҙамсыллыҡ  тойғолары  уята.
     
Беҙҙең  балалар     төркөмгә  килгәндә  аяҡтарҙа  ныҡ  баҫып  торалар.  Улар  йүгерәләр,  һикерәләр, туп  ташлап   уйнарға  яраталар. Әммә  ошо  башҡарылған хәрәкәттәрҙең  дөрөҫ  булыуы   уларҙы үҫеше  өсөн  бик  мөһим. Шуға  күрә,  хәрәкәттәрҙе   дөрөҫ  үҙләштерергә    ярҙам   итеү   тәрбиәселәрҙең  төп   маҡсаты.  Кескәйҙәр  төркөмөнә  килеү   менән  балаларҙа   яңы  тормош   башланған   кеүек   була.   Бала  алдында   бөтөнләй  таныш   булмаған   шарттар, кешеләр   һәм  ул  күңел  төшөнкөлөгөнә   бирелә,  холҡо  үҙгәрә   һәм   уңайһыҙлыҡтар  кисерә,   ашауҙан  баш  тарта,   йоҡламай - шулай  итеп, уның  һаулығына зыян килә.
Кесе йәштәге балаларҙың хәрәкәт   әүҙемлеген үҫтереүҙең формалары
Кесе йәштәге балаларҙың хәрәкәт әүҙемлектәре үҫтереү һәм һаулыҡтарын  нығытыу  өсөн   төрлө   формалар   киң  ҡулланыла:
  -  иртәнге  гимнастика;
  -  физик  күнегеүҙәр;
  -  хәрәкәтле   уйындар;
  -  бармаҡ  уйындары;
  -  физминуткалар;
  -  халыҡ  уйындары;

  -  байрамдар.
  
Иртәнге  гимнастика - ул  иртәнге   йоҡонан    көндөҙгө  эшмәкәрлеккә   күсеү.  Ул  һәр  кем   башҡара   алырлыҡ   шөғөл.   Иртәнге    гимнастиканы   үҙ  аллы,  коллективта,  ғаилә    менән    берлектә   башҡарыу    мөмкин.  Гимнастиканы  үткәреү  ваҡыты ғ-5 минут,  ашарға  ултырыр  алдынан  5-үө минут  алда  бөтөрөлә. Иртәнге  гимнастиканың  маҡсаты  булып  баланың  организмын «йоҡо»нан  уятып, әкренләп  көндөҙгө  эшмәкәрлеккә әҙерләү: мускулдарҙы хәрәкәткә  килтереү, һиҙеү  органдарын,  йөрәк һәм тын юлдарын  активлаштырыу  булып  тора. )с йәшлек  балаларға  коллектив  күнегеүҙәргә ҡушылыу өсөн  бик  ҙур  ваҡыт һәм  индивидуаль  ярҙам кәрәк. «гәр  баланың теләге  булмаһа, көсләү  урынһыҙ, иң мөһиме  бала үҙ теләге  менән  башҡарырға  тейеш. Йылы  көндәрҙә  саф  һауала  үткәрелгән  гимнастика бик  файҙалы.     Гимнастик   күнегеүҙәр   кескәйҙәр    өсөн    иң   ябай     булған   сюжетлы   уйындарҙан   торорға   мөмкин. Иртәнге гимнстиканы  төрлө  йүнәлештә  үткәрергә  була:  ултырғыста  йә эскәмйәлә  ултырып, ҡорһаҡ  йә  арҡа менән иҙәнгә  ятып. Мәҫәлән, балалар «себеш» ролен башҡаралар, себештәр ике    аяҡлап   һикерәләр, ҡулдарын  ҡанат  итеп  ҡағалар.
    Иртәнге   гимнастикаға  башҡа  төрлө  күнегеүҙәрҙе  лә   индерергә   була:
   -  тыныс   атлау; (аҙымдар  еңел,  тыныс булырға  тейеш);
  -  күкрәк   һәм   яурын   өсөн   күнегеүҙәр (сәғәттәр  4-5  тапҡыр);
  -  арҡа  һәм  ҡорһаҡ  өсөн  күнегкүҙәр («сәскәләрҙе  еҫкәйбәҙ»   2-3  тапҡыр);
  -  аяҡ   өсөн   күнегеүҙәр  ( ат  булып   атлау   5-6 тапҡыр);
  -  яй   һәм   тыныс   хәрәкәт   итеү.  
   
Физик үҫеш  - ул  кешене      һәр   яҡлап   физик   үҫтереү,  уның   сәләмәтлеген   нығытыу,   физик   эшкә   һәләтлеген   күтәреү   һәм   уны   ғүмере    буйына  оптималь   кимәлдә    тотоу   маҡсатында   физик    әҙерләнеүгә    нигеҙләнгән   социаль   эшмәкәрлек.    Физик күнегеүҙәр  менән  шөғөрләнеү   балаларҙың  хәрәкәт  әүҙемлеген   үҫтереүҙең  бер  сығанағы  булып  тора.   Физик  тәрбиәнең  төп  маҡсаттары  булып: баланың  һаулығын  һаҡлау  һәм  нығытыу;  бөтөн  яҡлап  һау - сәләмәт киләсәк  тәрбиәләү;  тормошта  кәрәк  булған  төп  хәрәкәт  әүҙемлектәрен  үҫтереү: атлау, йүгереү,  һикереү,  имгәкләп  һәм  шыуышлап  йөрөү,  ташлау,   йөҙөү,  санғыла  шыуыу   һәм  башҡалар; хәрәкәт  әүҙемлеген  үҫтереү  өсөн  уйындарға  ҡарата  ҡыҙыҡһыныу  уятыу һәм  төп  гигиена  ҡағиҙәләренә  төшөндөрөү  тора. Физик күнегеүҙәр  менән   шөғөрләнгәндә  бала  үҙен  иркен  тоторға һәм  ҙур  теләк  менән  шөғөрләнергә  тейеш. Кескәйҙәр  төркөмөндә  физик  тәрбиәнең нигеҙе  булып  төрлө уйындар тора, бигерәктә  ошо  уйындарҙы  ҡоралмалар  менән  биҙәү  файҙаға, сөнки уйынсыҡтар  уларҙа  һәр  ваҡытта ла  тик  ҡыҙыҡһыныу  ғына  уята.  Физик  күнегеүҙәрҙе   саф  һауа  шарттарында  башҡарыу йәш организм   өсөн  бигерәк  файҙалы.  Шуға  күрә, беҙ  балалар  менән саф  һауала  төрлө уйындар  һәм  күнегеүҙәр  башҡарырға яратабыҙ. Бигерәк тә,  «?ояш  һәм  ямғыр», «Самолеттар», «Себештәр  һәм  бесәй», «Көн  һәм  төн», «Минең күңелле тубым».    Физик  тәрбиә  эшмәкәрлеге  кескәҙәр   төркөмөндә   аҙнаһына   3  тапҡыр   үткәрелә   һәм  күнегеүҙе    башҡарыу   өс  өлөштән   тора.
  -  инеш   өлөш  (атлау,  йүгереү  менән  ҡатыш);
  -  төп   өлөш  (төрлө   предметтар   менән,  3-5  күнегеүҙән   торған   һәм   һикереү,  йә  йүгереү   менән   тамамланған   күнегеүҙәр).  Ошо  төп   күнегеүҙәрҙән   һуң   мотлаҡ   хәрәкәтле   уйындар   үткәрелә.
  - йомғаҡлау   өлөшө.(малоподвижные игры, дыхательные упражнения)
  
Хәрәкәттәрҙе   һәм   күнегеүҙәрҙе    систиматик   рәүштә    арттырыу   баланы   физик   нагрузкаларға    өйрәнеүенә,   үҫешенә   килтерә.  Күнегеүҙәрҙе   ҡабатлауҙар   2-3   төрлө   күнегеү   башҡарғандан   һуң   яңынан    ҡабатланһа,  айырыуса   файҙалы.

Физминутка
 Кесе   йәштәге   балалар   хәрәкәтһеҙ    килеш   йәки   бер    үк   хәлдә   оҙаҡ   ултыра   алмай.  Уларҙың    йәш   организмы   тиҙ   тала.   Шуға   күрә,   физминуткалар    үткәреү ҙә   тик   файҙаға   ғына.  Физминутка   һанағыстар,   төрлө   көлкө    шиғырҙар   һәм  хата   шаян   йырҙар   менән   башҡарылһа,  балаларҙың   бөтә   арыу -  талыуҙары   тиҙ   генә   бөтә,  шул   уҡ    ваҡытта   был    шиғырҙар,   һанағыстар   уларҙың   телмәр   үҫешенә    лә   ярҙам    итә.
 Мәҫәлән:  Ел  иҫә,  иҫә, иҫә,
           Ағастарҙы   сайҡата.
           Ел   бөтә,  бөтә,  бөтә,
          Ағастар   ял   итә.
 Тауыш   һығылмалығын   һәм   дәрт   өҫтәү  өсөн   ҡысҡырып   башҡарған   физминуткалар  була.  Көслө   ҡысҡырып   бармаҡтарҙы   һелкеү өсөн  мәҫәлән,
                         Бармаҡтарҙы   йоҡонан
                         Ҡоштар   һайрап    уятыр.
                         Ура! Ура!  Ура!
                         Бармаҡтар    баҡсаға    бара!
Хәрәкәтле уйындар

          Бала   донъға   килгәс тә   хәрәкәтләнә   башлай,  сөнки   хәрәкәт-  йәшәүҙең   һәм   физиологик  үҫештең   төп   нигеҙе  ул.  Бары   хәрәкәт   арҡаһында  ғына  кеше  йәшәй,  үҫә,  тормош  ҡора, ижад  итә  һәм   эшләй.
        Шик  юҡ,  һәр  ата-әсә  балаһының  яҡшы   булып   үҫеүен   теләй.   Ләкин,  теләү   менән  генә   эш   барып  сыҡмай   бит  әле.  Физик  яҡтан   көсөлө,  юғары рухлы шәхес булып өлгөрһөн өсөн, баланы  сабый   сағынан  уҡ дөрөҫ тәрбиәләргә кәрәк. Кесе  йәштәге  балаларҙы  уйындар   ярҙамында   тәрбиәләү   отошло.  Уйын   улар   өсөн   донъяны   танып   белеү  сараһы,  хеҙмәт   мәктәбе   һәм   һәр    гармониялы   үҫеү  сығанағы.  Ысынлап та,   уйнаған  саҡта   бала  өҙлөкһөҙ   хәрәкәттә   була,    ә  был   хәл  инде  уның   бөтә   яҡлап   йылдам   үҫеүен   тәьмин   итә.   Был   физиологик   процесс   булһа,   балаларҙы   йәмғиәтебеҙ   өсөн   кәрәкле   кешеләр   итеп   тәрбиәүҙең     икенсе    бер    күренеше - психологик   процесс  та   уйындың   айырылғыһыҙ  өлөшө   булып  тора.
     
Үҙегеҙ   уйлап   ҡарағыҙ:  яңғыҙ   ғына   уйнап   йөрөгән   сабый    уйындан   бик   тиҙ   ялҡа,   арый, унан   ләззәт   тапмай   башлай. Ә   күмәкләп   уйнағанда  балалар   ғәжәп   бер   ансамбль   тыуҙыра;  сабый  үҙенең   коллективҡа   мөнәсәбәтен  билдәләй,  күмәк    һәм   уртаҡ   уй  менән   эш   итергә    өйрәнә,   уның   күңелендә   иптәшлек,  дуҫлыҡ,  нәфислек   тойғолары   тәрбиәләнә.
     «Мин  балалар  ойошмаһы  уйын   менән  байытылырға тейеш тип   иҫбат итәм»-тип яҙа А.С. Макаренко. Хәтерҙән сығармағыҙ,беҙ,  бөтәһенән   элек,   уйынға  ҙур  ихтыяжды  булған  баланың   айырым   бер үҫеш осоро тураһында фекер йөрөтәбеҙ. Ул ихтияжды  ҡәнәғәтләндерергә  кәрәк.  Бала   ни  тиклем  матур  уйнаһа,  шундай итеп  матур  эшләйәсәк  тә …»
     
Ҙурая   төшөү  менән  баланың   күҙәтеү тәжрибәһе   арта, уйын   йөкмәткеһе   лә   ҡатмарлана   төшә.   Бала   яңғыҙ   ғына   уйнарға   теләмәй,   уйынға  иптәштәрен   саҡыра.  Ошонан   улар ҙа   теге  йәки   был   күренешкә   ҡарата   дөйөм   ҡараш  барлыҡҡа  килә,  берҙәмлек   тойғолары   уяна.  Бала   коллектив   тигән   төшөнсәне   аңлай    башлай.
    
Хәрәкәтле   уйындарҙа  ҡағиҙәләр   төп   шарттарҙың   береһенә   әйләнә   һәм   улар      шул   ҡағиҙәләр    нигеҙендә   ярышыуға   ҡорола.   Бындай   уйындарҙың   йөкмәткеһендә    билдәле    бер    маҡсатҡа   ирешеү,  һөҙөмтәгә   килеү   кеүек   ынтылыштар   ята. Ҙурая   төшкән   бала  бында,    тормоштоң   ҡайһы   бер   күнекмәләренә   инде   эйә   булып   һәм   башҡалар   менән    ярышып,   үҙенә   үҙе   төрлө   яҡлап  (етеҙлеге,  һиҙгерлеге,  түҙемлелеге  һәләтлелеге  яғынан)   баһа бирә,  үҙ   мөмкинлеген  билдәләй    ала. Баланың   шәхес   булып  формалашыуында     был   бик   мөһим   мәсьәлә.    Шуға   күрә,   уйынды  ойошторғанда   ошо  хәҡиҡәтте  күҙ   уңынан   сығарырға    ярамай.
     
Уйындарҙы   уйнатҡанда   физик   көсөргәнешлеккә   айырыуса   иғтибарлы   булырға   кәрәк.  Был   осораҡта   шуны   иҫтән   сығарырға   ярамай:  бала  уйындан    арырға   тейеш   түгел,    киреһенсә, уйнағандан   һуң   ул   үҙендә   илһам    һәм   яңы   көс,  дәрт   тойһон.
       Уйынды   яҡшы   белгәндә   генә   балалар   араһында   активлыҡ   көслө    бара. Бер  үк   уйынды   ҡабатлап   уйнау   бик   файҙалы.  Был   осораҡта   балалар   уйынды   уйнағанда   үҙҙәрен   ышаныслы   тоя,  хәрәкәт   күнекмәләрен  камиллаштырғандан -  камиллаштыра.
    
 Сослоҡ,  таҫыллыҡ,  йылдамлыҡты  тәрбиәләү   өсөн,  мәҫәлән, бер   хәрәкәттән   икенсе  хәрәкәткә  ҡоролған   уйындарҙы   файҙаланырға   мөмкин.  Мәҫәлән, «Бесәйҙе тотоғоҙ», «Ҡояш һәм ямғыр», «Көн һәм төн», «Самолеттар», «Себештәр һәм  бесәй», «Минең  күңелле тубым», «Тупты тот», «Аттар»,  «Кәрзингә  ташла», «Турғайҙар  һәм  бесәй», «Аҡ  ҡуянҡай».      Ошо  уйындарҙы саф һауала уйнаһаң  һаулыҡ өсөн ауырыуса  ҙур  йоғонто  яһай. Шуға  күрә,  беҙ  балалар  менән төрлө ҡулланмалар  ҡулланып  хәрәкәттле уйындарҙы тышта ла  уйнайбыҙ.   

        Тағы ла ,етеҙлек, өлгөрлек,  шәплекте   үҫтереүҙә   төрлө   һорауҙарға    һәм   ишараларға   тиҙ   яуап   ҡайтарыу,  ҡапыл   туҡтап   хәрәкәтләнеү,   билдәле   араны   тиҙ   ваҡыт   эсендә  үтеү   кеүек   уйындар   ҡулланыла. Түҙемлелек   бер  үк   хәрәкәт   өҙлөкһөҙ  ҡабатланған   уйындарҙа  нығына.  Дарман   талап   иткән   уйындар   көстө   арттыра.  Баланың  һүҙгә   йорлолоғо,  ижади   һәләтлелеге   йырлы  -  таҡмаҡлы   уйындарҙа   тәрбиәләнә.  
     
Шулай   итеп,  уйындаҙы   уйнатҡанда  физик   көсөргәнешлеккә    айырыуса   иғтибарлы   булырға    кәрәк.   Был   осораҡта   шуны    иҫтән  сығарырға   ярамай:   бала   уйындан    арырға   тейеш   түгел,  киреһенсә,   уйнағандан   һуң   ул     үҙендә   илһам   һәм   яңы   көс,  сыҙамлылыҡ,   ныҡышмалылыҡ, хеҙмәт   һөйөүсәнлек   тәрбиәләй.
Халыҡ   уйындары
       
Хәҙерге   ваҡытта  балалар   араһында   элек - электән  йәшәп  килгән   халыҡ   уйындары   онотола   бара.    Улар,   әйтерһең,  халыҡтың   яҡшы   уйындары  тураһында   бер ҙә   ишеткәне   юҡ.  Шуға  күрә, беҙ  балаларыбыҙ  менән халыҡ  уйындарын  ҙур  теләк  менән  өйрәнәбеҙ  һәм   уйнайбыҙ.   Сөнки, халыҡ  уйындары   беҙҙең   иң   ҡиммәтле   мираҫтарыбыҙҙың   береһе   бит!   Уларҙың   тәрбиәүи  әһәмиәте   бер   ҡасан    да   кәмемәй,   сөнки    улар    халыҡтың   хеҙмәт  итеү   барышында   барлыҡҡа    килгән.
     
Башҡорт   халыҡ  эпосы, легенда   һәм   әкиәттәренән    күренеүенсә,   уйындар,   төрлө   ярыш-һынауҙар    борон- борондан    халыҡ   тормошонда    бик   ҙур   һәм   мөһим    урын    алып   килгән.  
     
Ололарҙың   һөйләүе   буйынса,   борон   балаларҙы,   мәргәнлеккә,   сослоҡа   өйрәтеү   маҡсатында,   аҡһаҡалдар   балалар   араһында   «балдаҡ   атыш», шар,   бура, туп   һуғыу   кеүек  махсус   ярыштар   ойошторор   булғандар. Физик   һәм   әхләки   яҡтан    сыныҡтырыуға    ҡоролған   бындай   уйындар,   асылда,  һунарсының,   малсының,  балыҡсының   көндәлек  хеҙмәте   өсөн   мотлаҡ   күнекмә   булып   торған.
 
 Шулай   итеп,  халыҡ   уйындары  халыҡтың  тормошона   һәм   шөғөленә   тығыҙ   бәйләнгән,  борон - борондан   баланы    көтөргә   әҙерләү   сараһы   булып   хеҙмәт   иткән. Балалар  уйыны    йыл   миҙгеленә  ҡарап   та   төркөмләнә,  сөнки уларҙың  ҡайһы   берҙәре  -ҡыш,  икенселәре   -яҙ,  өсөнсөләре  йәй   һәм  көҙ  көндәрендә   генә   уйнала. Уйындарҙы   балалрҙың   йәш   үҙенсәлектәренә  ҡарап  та   айырып  була. Бәләкәйҙәр   өсөн,  мәҫәлән,  драмалы   уйындарҙың   ябай  төрҙәре   хас.  Баланың  тормош  сығанағы   булып  ғаилә   иҫәпләнә.  Шуға  күрә   лә,   кесе   йәштәге  балалар  үҙҙәренең   уйындарында   күбеһенсә   ғаилә  тормошонда  булған  ваҡиғаларҙы,  ата   менән   әсәнең  ҡыланыштарын   кәүҙәләндерергә   тырыша. Уларҙың   уйын   репертуарында,  асылда,  ата -  әсәләренең   профессияһы  (уҡытыусы,  табип, һатыусы,  шофер,  тракторсы,  осоусы,  төҙөүсе  һ. б.)  сағылған   уйындарҙы   күҙәтергә  мөмкин.  Ҡыҙ   балалар,  ғәҙәттә,  ҡурсаҡ   уйнатырға   яраталар. Ҡурсаҡты    улар   ысын   сабыйҙай   күреп   кейендерә,   ашата,  урамға   алып   сыға,   йоҡлата …  Бындай   уйындарҙа   бала,   ата - әсәһенә  оҡшарға   тырышып,   уларҙың   хәрәкәттәрен,  ҡыланыштарын   ҡабатлай  һәм   шуның   менән  ололар   тормошона   ҡатнашырға   ынтылышын   теләген   белдерә.  Был   иһә   балала,  беренсенән,  ата - әсә   һөнәренә   хөрмәт   тойғоһо   тәрбиәләй   һәм,  икенсенән,  уның   төрлө   яҡлап    йылдам   үҫеүенә   булышлыҡ  итә.Уйындарҙы   уйнатҡанда   бигерәк  тә   түбәнәгеләрҙе   иҫтә  тоторға   кәрәк: физик   һәм   рухи   яҡтан   тәрбиәүи   әһәмиәте, дөйөм   белем  биреү   ҡеүәһе. Был   маҡсаттарҙың    тормошҡа   ашыуы   уйынды   ойоштора белеүгә  бәйләнгән. Бер   үк   уйын   менән    баланы   төрлөсә   тәрбиәләргә   мөмкин:  а) сәләмәтлеген    нығытыу;  б) тормошта   кәрәкле   хәрәкәт күнекмәләрен үҙләштереү; в) ижад итеү һәләтлелеген үҫтереү;    г) ыңғай әхлаҡ  сифаттарын, ихтыяр  көсөн   булдырыу; д)үҙ  аллылыҡ,  активлыҡ,  ойоштоусанлыҡ,  ҡыҙыҡһыныусанлыҡ  һәм башҡа төрлө һыҙаттар  тәрбиәләү   яғынан. 

    
  Башҡорт   халыҡ  уйындарының  күбеһе  һанашмаҡ  әйтеүҙән  башлана.  Мәҫәлән, «Энә менән еп», «Йөҙөк кемдә?», «Айыу- бүре», «Йәшерәм яулыҡ», «Айыу менән ҡуяндар»,  «Баҫтырышмаҡ» уйындарында  балаларҙан  зирәклек, аңлылыҡ, уяулыҡ, тапҡырлыҡ, сослоҡ, йылғырлыҡ, баш  әйләнмәүе, ҡулдарҙың  һиҙеүсәнлеге, иғтибарлыҡ кеүек  сифаттарҙың   булыуы  талап  ителә.
      
   Халыҡ  «уйындарҙа -хәрәкәт,  хәрәкәттә - бәрәкәт»   тип   юҡҡа  ғына   әйтмәгән.  Сөнки,   балалар   өсөн   уйын   ҡоро   хәрәкәт   кенә   түгел,  бәлки  донъя   көтөргә   әҙерләнгән   хәрәкәт.   Уйын  бала   өсөн -ул  дәртле   йәшәйеш  һәм   һәр   яҡлап   йылдам   үҫеш  сығанағы, халыҡтың   шөғөлөндә,  ғөрөф-ғәҙәәтәрендә   һәм   рухында   тәрбиә   алыу   сараһы, донъяны,  тормошто   танытҡан   уҡыу   һәм  көс-ғәйрәтте,  таҫыллыҡты   үҫтергән   хеҙмәт   мәктәбе.

Бармаҡ  уйындары
Бармаҡ  уйыны   балаларға  бик   оҡшай. Улар  бәләкәй   шиғырҙар, ҡыҫҡаҡ  йырҙар  менән  дә  башҡарылырға  мөмкин. Уйын  массажы  балаларҙың  фантазияһын     үҫтерә. Балаларҙың  телмәр   үҫеше  кимәле    ҡул  суҡтары   менән   тығыҙ   бәйләнештә. Бармаҡ  уйындарын   уйнағанда   балаларҙың   бер  юлы ҡул   суҡтарының   координациалары  нығына  һәм  шул  уҡ   ваҡытта,  телмәр   үҫеше   лә   күҙәтелә. Уйын  ваҡытында   бөтә  бармаҡтарҙа   ҡатнашһа,  бигерәктә  исемһеҙ   һәм  сәтәкәй  бармаҡтар  айырыуса  йоғонтоһо ҙур. Мәҫәлән :   
       Әтәс  ҡойма   башында,
       Алтын   тараҡ   башында.

       Йоҡонан  тора   иртүк,
       Ҡысҡыра   ул  ки–ки-ри-ү.

Урта һәм сығанаҡ  бармаҡтарҙы баш бармаҡҡа терәйбеҙ.Сәтәкәй һәм һуҡ бармаҡтар өҫкә күтәрелгән.

       Танышайыҡ, мин- ҡуян,

       Урман эсендә оям.

       Бары тик оямда ғына

       !ҙемде батыр тоям.

№уҡ һәм урта бармаҡтар ярҙамында ҡуяндың ҡолаҡтарын яһайбыҙ. Сәтәкәй, сығанаҡбармаҡтарҙы баш бармаҡҡа терәйбеҙ.

       Тирмәм тора көмөш кеүек

       Йылға ярында.

       Хуш еҫле сәскәләр үҫә
       Тирә-яғында.

Бармаҡтарҙы бер-береһенә тап килтереп терәйбеҙ һәм һуңынан асабыҙ. Сәтәкәй һәм баш бармаҡтар тура ҡуйыла.

      Их!... Атҡайым елдерә,

      Бар ергә лә өлгөрә.

      Елберләй ялы елгә,

      Саң борҡоп ҡала ерҙә.

Уң ҡулдары һырты менән «тышҡа» ҡаратып  вертикаль рәүештә ҡуябыҙ. №ул ҡулдың бармаҡтарын уның өҫтөнә бөгөп  һалып, аттың «ял»дарын яһайбыҙ.  Баш бармаҡтар – аттың ҡолаҡтары. 

       Бесәй, бесәй, бесәй шул,

       Бесәй әле кескәй шул.

       !ҙе мырлай ҙа мырлай,

       «ллә ул шулай йырлай.

Урта һәм сығанаҡ бармаҡтарҙы  баш бармаҡҡа терәйбеҙ. Сәтәкәй һәм һуҡ бармаҡтар  өҫкә күтәрелгән.

Байрамдар

      Беҙҙең балалар кескәй булыуға ҡарамаҫтан  төркөмдә бик күп байрамдар, иртәлектәр  үткәрәбеҙ.  №әр сараларға ата- әсәләр менән  кәрәкле ҡулланмалар, геройҙар өсөн кейемдәр әҙерләйбеҙ. Был байрамдарҙа  күберәк хәрәкәтле уйындар, башҡорт халыҡ уйындары,  бармаҡ  уйындары һәм традицион булмаған  ҡулланмалар  ҡулланып ҡыҙыҡлы  уйындар уйнайбыҙ.  Был сараларҙа  балалар ғына түгел,  шулай уҡ, ата - әсәләр, олатай- өләсйҙәр, ағай һәм апайҙар ҙа  ихлас ҡатнашалар.    Беҙ  «Уйынсыҡтар илендә», «»сәйемдең байрамы»,  «Алтын көҙ», «Яңы йыл», «Беҙ хәҙер ҙур үҫтек», «Атайымдың байрамы», «»киәттә ҡунаҡта»  тигән иртәлектәр  үткәрәбеҙ. Был иртәлектәрҙең һәр береһендә  балаларҙың хәрәкәт әүеҙемлектәрен үҫтереү өсөн хәрәкәтле уйындар ҡулланабыҙ.  Кесе йәштәге балаларҙы уйынсыҡта, уйындар аша тәрбиәләү отошлораҡ.  Яңы ғына балалар баҡсаһына  килгән балалар бер-береһенә, тәрбиәселәргә,  баҡса ҡағиҙәләренә,  төшөнгән ваҡытта  ҡыҙыҡлы уйындар ярҙамында ата-әсәләр менән берлектә  «Уйынсыҡтар бүләк ит!» тип аталған акция үткәрәбеҙ. Был акцияла ата-әсәләр менән балаларға бүләккә төрлө матур уйынсыҡтар эшләйбеҙ һәм һатып алабыҙ.

Хәрәкәт  әүҙемлеген   үҫтереүҙә традицион   булмаған  алымдар

    
   Балаларҙа   сәләмәт   йәшәү  рәүеше  тәрбиәләүҙә    традицион   булмаған    алымдарҙа   мөһим    булып    тора.
    
   Традицион   булмаған   алымдарҙы - стандарт   булмаған   предметтар,   уйынсыҡтар    менән    эш   итеү   тип   аңларға    кәрәк.   Тәрбиәсенең, ата-әсәләрҙең   фантазияһы  менән   барлыҡҡа   килгән   әйберҙәр   балала   ҡыҙыҡһыныу   уята, бер  төрлө   уйындарҙан   ялҡҡанда  бала   организмын    ял   иттереүҙә   булышлыҡ   итә.
       
Шундай   стандарт   булмаған    алымдар   тураһында   әйтеп   китәйек.  Беҙ   үҙебеҙҙең   эшебеҙҙә   табан   мускулдарын    ял  иттереү   өсөн    массаж   балаҫы  (массажный   коврик ) эшләнек. Улар   төймә,  төрлө  төҫтәге   ҡапҡастарҙан, фасоль, борсаҡ, рис ярмаларынан    эшләнгән.
       
Тәндең  төрлө   өлөштәренә массаж яһар  өсөн   киндр    сюрприз   ҡаптарынан    эшләнгән  «йылан »  да   балалар  өсөн   файҙалы   тип   уйлайбыҙ.    «Йылан» ды  ике  бала  осонан  тотоп  өсөнсө  баланың  арҡаһына  ҡуйып  өйрөлтә, массаж  яһай. Шулай уҡ, ошо йыланға тотоноп балалар бер - бер артлы атлап йөрөйҙәр.
     
  Ептән   бушаған   кәтүктәрҙе   тәгәрәтеү  ҙә   ҡул  суҡтарын   үҫтереү   өсөн   һәйбәт   сара.
       
Ябай   туҡымаға   төрөп   тегелгән   «бәләкәй   яҫтыҡсалар»  ҙа  бар,  уларҙың   эсенә   мамыҡ,  ҡағыҙ, хата  ҡом да   тултырырға   мөмкин, улар   бармаҡ   суҡтарын  йәғни, моториканы   үҫтерәләр,  уларҙы  тотҡоларға,  йәмшәйтергә,  һығырға,  алыҫлыҡҡа   ташларға   ла   мөмкин.
      «Таҫма   ямғыры»  менән   күнегеүҙәр   бик   файҙалы.  Күк  туҡымаға   болот   формаһындағы  төрлө   төҫтә   таҫмалар   йәки   ямғырҙар   эленә,  балалар   таҫмаларға   сикәләре,  баштары,   ҡулдары   менән   тейеп   үткеләйҙәр.  Был   таҫмалар   балаларҙа   тыныс   хәрәкәт  һәм   баш   өлөшөнә   яҡшы   массаж өсөн  ҡулланыла. Шулай  уҡ,  ошо таҫмаларҙы һикереп тот йәки  тей тип уйнатырға була.
     «Төҫлө   шешәләр»ҙе   бер   рәткә  урынлаштырып   улар   араһынан   зигзаг  башҡарыу   балаларға   бик   оҡшай, шулай  уҡ табанса,  устарға  массаж  эшләү  өсөн  ҡулланабыҙ.

      «Сенсорик   балаҫ» ты балаларҙың   устары  һәм  табансалары   менән баҫып   массаж  яһау  өсөн  һәм  һиҙеү  органдарын  үҫтереү  өсөн  ҡулланабыҙ.  «Сенсорик  балаҫ»ты  тегеү  өсөн  ҡалынса  туҡыма  һәм  уның  эсенә  мамыҡ  һалып   тегелә.  Балаҫ  тегелеп  бөткәс, төрлө геометрик  фигураларҙы  туҡыманан  ҡырҡып  алып,  эсенә  төрлө  ҙурлыҡтағы   муйынсаҡтар,  дөгө, бойҙай, ҡара  бойҙай, фасоль  кеүек  ярмалар  тултырырға   мөмкин.  

      «Күләүек»тәр күк дауарҙан,  шыптыр  менән уратып  төрлөсә ҙурлыҡта һәм фомала тегелгән ҡулланма. Уны балаларҙың хәрәкәт әүеҙемлеген үҫтереү һәм иғтибарлыҡтарын арттырыу өсөн ҡулланыла. Уйын ваҡытында бала ошо күләүектәргә баҫмай ашаҡлап йә иһә һикереп үтергә тейеш.

         «Руль» дәрҙе  беҙ  төрлө  уйындарҙа  ҡулланабыҙ,  шулай  уҡ,  саф  һауала  балалар  улар  менән  ихлас  уйнайҙар. «Руль» де  йоҡаҡ  таҡтанан  эшләргә   мөмкин.  

        «Дүңгәләк»тәр аша  үткән ваҡытта  балалар тигеҙлекте  һаҡлап,  һәр бер дәңгәләккә баҫып үтәләр. Ошо ваҡытта балаларҙың үҙҙәренә ҡарата ышаныстары арта һәм хәрәкәттәре төрлөләнә. 

     «Күбәләк»тәр менән уйнаған  ваҡытта балалар төркөмдә төрлө йүнәлештә хәрәкәт итәләр, йүгәрәләр, һикерәләр, атлайҙар. «Күбәләк»тәр  ленолиумдан  эшләнгән.

    «Самолет»тар ябай ҡаҙҙан эшләнгән, уларҙы балалар осороп,  йә башлыҡ итеп кейеп, төркөмдә төрлө йүнәлештә хәрәкәтләнеп уйнатырға була.  Бындай  ғәҙәти  булмаған алымдарҙы   һәр   тәрбиәсе  һәм теләге булған  һәр  кем  башҡара   ала.
      Хәрәкәтле уйындар уйнаған ваҡытта балаларға ҡыҙыҡлыраҡ һәм ролдәргә инеүе еңелерәк булһын өсөн,  мин сағыу  яулыҡтарҙан «яулыҡ» театры  эшләнем. «Яулыҡ» театры эшләү өсөн яулыҡтар, төҫлө таҫмалар һәм ептәр кәрәк. Хайуан,  кеше  битлектәрен эшләгәс уларҙы  төҫлө яулыҡтарҙы уртаға  бөкләп  тегеп сығаһың.  Ошо  сағыу  битлектәрҙе  кейгән һәр бала үҙҙәренең ролдәрен ихлас  башҡаралар.    Шулай уҡ, кесе йәштәге балалар өсөн уңайлы һәм ҡыҙыҡлы итеп бәйләнгән төлкө, ҡырмыҫҡа, тауыҡ, әтәс, себеш, ҡуян «башлыҡ»тары уйындарҙы тағы ла йәнләндереп ебәрә.
«Балыҡ»тар йомшаҡ һауыт-һаба йыуған губкалаҙан төрлөсә балыҡ формаларын ҡырҡып эшләнә. Балалар уларҙы яланғас табан менән баҫып үтәләр, йәки табан өлөштәре менән ҡыҫып шылдырып һалырға була. Был күнегеүҙе һәр көн ҡабатлап эшләһә, яҫы табан сирен дауаларға мөмкин.

«Йылан»,  балалар  бағаналар  өҫтөнән атлаған кеүек буйлап йөрөгән ваҡытта тигеҙлек һаҡларға өйрәнә, ял ваҡыттарында шул уҡ « йылан» өҫтөнә ятып йәки ултырып алырға  мөмкин.
«Еләк»тәр менән  балаларҙы ярыштырып йыйып уйнатам.   

Ата-әсәләр менән эш      Йәмғиәттең бер өлөшө булып торған ғаилә кеше  ғүмерендә төп роль уйнай.  №әр кем ғаиләлә үҫә, тәрбиәләнә, әхлаҡ үҙләштерә.  ;аиләне тотоп тороусы атай менән әсәй.  Баланы яҡшы ҡарау,  таҙалыҡта тотоу, һаулығы тураһында хәстәрлек күреү – ғаиләнең төп бурысы. «ммә бөтә ата-әсәләрҙә  үҙенә тәбиғәт биргән функцияларҙы һәр ваҡыт тулыһынса  үтәй алмай. Кемдер махсус белеме булмауҙан, кемдер ғаилә  үҙенсәлектәренең айырмалыҡтарын белмәүҙән, кемдер ғаилә мөнәсәбәттәре  үҫешеп етмәгәнлектән  тәрбиә процессында тейешле һөҙөмтәгә өлгәшә алмай. Шуға күрә, теге йәки был  етешһеҙлектәрҙе  кәметеү өсөн  ата-әсәләр  менән бергә балаларыбыҙ хаҡына  хеҙмәт итеү тигән ҡарарға килдем һәм ғаиләләрҙең  һаулыҡ өсөн  ниндәй эштәр, алымдар ҡулланыуҙарын аныҡлау өсөн анкета һорауҙары тәҡдим иттем.    Анкета  һорауҙарына  яуаптар  алғас,  мин,  ата- әсәләр  менән дә  эш  башҡарыу  тураһында  уйландым.  Сөнки  һорауҙарҙың  күбеһендә «юҡ» яуабы  билдәләнгән  ине.  Күп  кенә  ата- әсәләр  иртәнге  гимнастика,  халыҡ  уйындарын,  спорт   кәрәк  яраҡтарын  булдырыу  мотлаҡ  түгел  тип  раҫлайҙар, йә  «ваҡыттыбыҙ  юҡ» -  тип  һылтаналар. Шуға күрә,  мин,   «Кесе  йәштә балаларҙың хәрәкәт  әүҙемлеген  үҫтереү  ни  өсөн  кәрәк  һәм  ниндәй  алымдар   ҡулланырға   була?» - тип  аталған ата- әсәләр   йыйылышы  ойошторҙом.    Был  йыйылышта   ата -  әсәләр   менән  традицион  булмаған  ҡоралмалар  нимәнән  һәм  нисек эшләнеүе  тураһында  һөйләштек  һәм  төркөмөбөҙ   өсөн   традицион  булмаған  ҡоралмалар  эшләү  тураһында  килешеүгә  килдек һәм  ата-әсәләр ярҙамы менән төркөмөбөҙгә кескәйҙәребеҙҙең  хәркәт әүеҙемлектәрен үҫтереү өсөн  бик күп төрлө  ҡулланмалар эшләнек. Ата- әсәләр өсөн  «Бармаҡ  уйындарының  әһәмиәте»,  «Халыҡ  уйындары», «Кесе йәштәге балалар өсөн хәрәкәтле уйындар», -тип  аталған   консультациялар   үткәрелде.  Шулай уҡ, балалар өсөн  халыҡ уйындары, бармаҡ уйындары, хәрәкәтле уйындар һәм традицион булмаған ҡулланмалар   ҡулланып  ата-әсәләр менән  бергә «Уйынсыҡтар бүләк ит!», «»сәйемдең байрамы», «Алтын көҙ», «Яңы йыл»,  «Беҙ хәҙер ҙур үҫтек», «»киәт илендә» тип аталған һәм башҡа төрлө   иртәлектәр үткәрәбеҙ. Был сараларҙа  балалар ғына түгел, шулай уҡ, ата-әсәләр ҙә   ихлас ҡатнашалар.  «сәй – бар гүзәллектең, бар матурлыҡтың башы. «сә кешенең мәрхәмәтле, егәрле ҡулдары белмәгән эш юҡтыр ул донъяла. Бала тәрбиәләү менән бер рәттән, йәмғиәт  тормошонда ла ҙур урын биләй.  Мәҫәлән, «»сәйемдең байрамы» тип аталған  сарала  балалар  әсәйҙәре  менән бергәләшеп  хәрәкәтле уйыдар уйнанылар, төрлө музыка ҡоралдарында  уйнап сығыш яһанылар, әсәйҙәр һәм балалар  үҙҙәренең таланттарын  күрһәтеп, беҙҙе ҡыуандырҙылар.  Байрамды  «Дуҫлыҡ» бейеүе менән  тамамлап ҡуйҙыҡ.             Һәр сарала   балаларҙың хәрәкәт әүеҙемлектәрен үҫтереү өсөн хәрәкәтле уйындар, бармаҡ уйындары,  халыҡ уйындары ҡулланам. Уйындар балаларға ҡыҙыҡлы,  мауыҡтырғыс булһын  өсөн беҙ, ата- әсәләр менән  геройҙар өсөн  сағыу кейемдәр,  ҡулланмалар  әҙерләйбеҙ  һәм  залды ла матур итеп биҙәп ҡуябыҙ. 

     Сочи ҡалаһында ?ышҡы Олимпияда уйындарын   беҙҙең ата – әсәләр һәм   балалар ҙа түҙемһеҙлек менән көтөп алдылар. Олимпиада уйындары барған ваҡытта илебеҙ өсөн көрәшкән  ағай, апайҙар  өсөн тауыш бирҙек һәм төркөмдә лә балалар өсөн  ҡыҙыҡлы спорт  уйындары ойошторҙоҡ. »  ата- әсәләр  бик матур итеп беҙҙең бәләкәс  көйәрмәндәребеҙ  өсөн  флагтар,  эмблемалар әҙерләнеләр.  

       Шулай итеп,  үткәрелгән  һәр сараларҙа  ла,  иртәлектәрҙә лә,   мин,  хәрәкәт әүҙемлеге үҫтереүҙе беренсе урынға ҡуям.

Йомғаҡлау

      Шулай   итеп, эште   башҡарғандан   һуң,  мин,   түбәндәге  һығымталарға   килдем .
      Хәрәкәтле   уйындар   әүҙемлек   үҫтереүҙә  иң  мөһим   шарт   икәнлегенә   инандым,  бындай  уйындарҙы уйнағанда  балаларҙың  барлыҡ  ағзалары  ла  хәрәкәтләнеп  нығына  һәм  үҫешә,  уйындар  ярҙамында  баланың  организмы  ғына  түгел,  бөтөнләй   холҡо  үҙгәрә. (Мәҫәлән,  төркөмгә  килгәндә  бала  оялсан,  тартыныусан  булһа,  хәрәкәтле  уйындар  балаға  асылырға,  тиҙерәк  коллективҡа  өйрәнергә  ярҙам  итә).    
      Киләсәктә   мин,   традицион   булмаған    алымдарға  ла   өҫтөнлек   бирергә   тейешмен   тигән  фекергә   килдем.  Сөнки  традицион  булмаған  алымдар  аша,  мин,  физик  тәрбиәгә  тик  ыңғай  ҡараштар  ғына  булдырҙым:   беренсенән,  балалар  ихлас  күңелдән  эшләнгән  ҡоралмаларҙы  үҙ  итеп  уйнатталар;  икенсенән,  ата - әсәләребеҙҙең  дә  ҡыҙыҡһыныуы    һәм  ярҙам  итеүгә   ризалыҡ   биреүҙәре  мине  ҡыуандырҙы.

          Уйындарҙы   уйнатҡанда   бигерәк  тә   түбәнәгеләрҙе   иҫтә  тоторға   кәрәк: физик   һәм   рухи   яҡтан   тәрбиәүи   әһәмиәте, дөйөм   белем  биреү   ҡеүәһе.  Был   маҡсаттарҙың    тормошҡа   ашыуы   уйынды   ойоштора   белеүгә  бәйләнгән.  Бер   үк   уйын   менән    баланы   төрлөсә   тәрбиәләргә   мөмкин:  
а) сәләмәтлеген    нығытыу;  
б) тормошта   кәрәкле   хәрәкәт   күнекмәләрен   үҙләштереү;
в) ижад   итеү һәләтлелеген    үҫтереү;
г) ыңғай   әхлаҡ   сифаттарын,  ихтыяр   көсөн   булдырыу;
д)  үҙ   аллылыҡ,  активлыҡ,  ойоштоусанлыҡ,  ҡыҙыҡһыныусанлыҡ  һәм  башҡа   һыҙаттар  тәрбиәләргә   мөмкин.

                           Ата- әсәләр өсөн   анкета һорауҙары

     Хөрмәтле  ата - әсәләр,  анкета  һорауҙарына   «Эйе»  йәки  «Юҡ»  тип  яуап  биреүегеҙ   һорала.

1.Һеҙ  ял  итер   өсөн ғаиләгеҙ   менән тәбиғәт   ҡосағына  бараһығыҙмы?

    А эйе.   Б юҡ.

2.Ғаилә  менән   ял  иткәндә  һеҙ  спорт   уйындарын  уйнайһығыҙмы?

    А  эйе.  Б юҡ.

3.Һеҙ  спорт ярыштарында  ҡатнашҡанығыҙ  бармы?

    А эйе.  Б  юҡ.

4.Һеҙ  ғаиләгеҙ  менән  бергә  ҡала  кимәлендә   үткән  спорт   ярыштарын  ҡарарға   барғанығыҙ  бармы?

    А эйе.  Б юҡ.

5.Иртәнге   гимнастика  эшләйһегеҙме?

    А  эйе.  Б  юҡ.

6.Өйөгөҙҙә  физик  күнегеүҙәр  өсөн  ҡоралмалар   бармы?

    А эйе.  Б юҡ.

7.Һеҙ  сынығыу- һаулыҡты   нығытыу  өсөн  ниндәйҙә  булһа  алымдар  ҡулланаһығыҙмы?

     А эйе.  Б юҡ.

8.Һеҙ  башҡорт   халыҡ   уйындарын   беләһегеҙме?

     А эйе.  Б юҡ.

9.Һеҙҙең  хоббиғыҙ  бармы?

     А эйе.  Б юҡ.

